
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՆՈՅԵՄԲԵՐԻ 13-Ի ԹԻՎ 1328-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Անհրաժեշտություն

	
	Նախագծի ընդունումը պայմանավորված է Հայաստանի Հանրապետության կառավարության 2008 թվականի նոյեմբերի 13-ի թիվ 1328-Ն որոշման որոշ դրույթներ «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքի դրույթներին համապատասխանեցնելու, ինչպես նաև Հայաստանի Հանրապետության կառավարության 2008 թվականի նոյեմբերի 13-ի թիվ 1328-Ն որոշման կիրարկման հետ կապված խնդիրները վերացնելու անհրաժեշտությամբ։

	2.
	Ընթացիկ իրավիճակը և խնդիրները

	
	Հայաստանի Հանրապետության կառավարության 2008 թվականի նոյեմբերի 13-ի թիվ 1328-Ն որոշման 1-ին կետով սահմանված է «Իրավունք հաստատող փաստաթղթերը չպահպանված անհատական բնակելի տների կարգավիճակի մասին» Հայաստանի Հանրապետության օրենքի 1-ին հոդվածի ուժով անհատույց տրամադրվող անհատական բնակելի տների կառուցման և սպասարկման համար անհրաժեշտ հողամասի մակերեսի առավելագույն չափը՝ Երևան քաղաքում` 300 քառակուսի մետր, մյուս քաղաքային համայնքներում` 400 քառակուսի մետր, իսկ գյուղական համայնքներում` 1000 քառակուսի մետր:
«Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում (այսուհետ՝ օրենք) քաղաքային համայնք և գյուղական համայնք հասկացություններ գոյություն չունեն։
Օրենքի 1-ին հոդվածով սահմանված է․
«Հայաստանի Հանրապետության վարչատարածքային միավորներն են մարզերը և համայնքները:
Համայնքը կարող է ընդգրկել մեկ կամ ավելի թվով բնակավայրեր:
Մեկից ավելի բնակավայրերից բաղկացած համայնքը կոչվում է բազմաբնակավայր համայնք»:
«Նորմատիվ իրավական ակտերի մասին» Հայաստանի Հանրապետության օրենքի 9-րդ հոդվածի 2-րդ մասի համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
Վերը նշվածից հետևում է, որ Հայաստանի Հանրապետության կառավարության 2008 թվականի նոյեմբերի 13-ի թիվ 1328-Ն որոշումն այս իմաստով հակասում է «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքին։
Բացի այդ, որոշ քաղաքային համայնքներ միավորվել են գյուղական համայնքների հետ, որի արդյունքում ձևավորվել է բազմաբնակավայր համայնք, վերացել է քաղաքային համայնքների և գյուղական համայնքների տարբերակումը: Նշված համայնքները (քաղաքային և գյուղական) նոր ձևավորված բազմաբնակավայր համայնքի կազմում դարձել են համայնքի կազմում ընդգրկված՝ համապատասխանաբար քաղաքային կամ գյուղական բնակավայր («Հայաստանի Հանրապետության վարչատարածքային բաժանման մասին» Հայաստանի Հանրապետության օրենք, Հավելված 2) և այս պարագայում Հայաստանի Հանրապետության կառավարության 2008 թվականի նոյեմբերի 13-ի թիվ 1328-Ն որոշման կիրարկման ժամանակ առաջանում են խնդիրներ։

	3.
	Տվյալ բնագավառում իրականացվող քաղաքականությունը

	
	

	4.
	Կարգավորման նպատակը և բնույթը

	
	Կարգավորման նպատակը ենթաօրենսդրական իրավական ակտի դրույթների համապատասխանեցումն է օրենքին: Ունի իրավակարգավորող բնույթ:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ Լոռու մարզպետարան, ՀՀ Լոռու մարզի Սպիտակ համայնք

	6.
	Ակնկալվող արդյունքը

	
	Նախագծի ընդունման նպատակը և ակնկալվող արդյունքն է՝ վերացնել Հայաստանի Հանրապետության կառավարության 2008 թվականի նոյեմբերի 13-ի թիվ 1328-Ն որոշման և «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքի միջև առկա հակասությունները, ինչպես նաև վերացնել Հայաստանի Հանրապետության կառավարության 2008 թվականի նոյեմբերի 13-ի թիվ 1328-Ն որոշման կիրարկման հետ կապված խնդիրները։

	7.
	Այլ տեղեկություններ (եթե այդպիսիք առկա են) – չկան



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՆՈՅԵՄԲԵՐԻ 13-Ի ԹԻՎ 1328-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ
	1.


	  ՀՀ կառավարության որոշման նախագծի ընդունումից հետո այլ իրավական ակտերի ընդունման կամ գործող իրավական ակտերում փոփոխություններ կատարելու մասին:

	
	Հայաստանի Հանրապետության կառավարության «Հայաստանի Հանրապետության կառավարության 2008 թվականի նոյեմբերի 13-ի թիվ 1328-Ն որոշման մեջ փոփոխություն իրականացնելու մասին» որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում։

	2
	Տեղեկանք հասարակության մասնակցության  մասին:

	
	

	3.
	Տեղեկանք ծախսերի և եկամուտների մասին

	
	«Հայաստանի Հանրապետության կառավարության 2008 թվականի նոյեմբերի 13-ի թիվ 1328-Ն որոշման մեջ փոփոխություն իրականացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում։

	4.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	Նախագիծը Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարությունների հետ առնչություն չունի



